
Питрәч районы Шәле урта гомуми белем бирү мәктәбе

Укытучы: Мөхәммәтгалиева Илсия Насыйбулла кызы   

Тема: ң авазы  һәм  ң  (эң)  хәрефе.

Максат: 1) укучыларны ң  авазы, ң (эң) хәрефе  белән  таныштыру, 

                   шул хәрефләр кергән сүзләрне дөрес укырга өйрәтү ;

               2) уку, сөйләм телен, фикер йөртүне  үстерү;

                3) мөстәкыйльлек, укучыларда  шәфкатьлелек, ярдәмчеллек тәрбияләү, эстетик тәрбия бирү.
Җиһазлау: хәрефләр кассасы, хәрефләр, әкият рәсемнәре, кушылма,   

                   таблицалар, күчтәнәч, җиләкләр, сигнал карточкалары.

Дәреслек: 74 – 75 нче битләр.

                                Дәрес барышы.

1. Алган белемнәрне актуальләштерү.

Укучылар, бездә хәзер уку дәресе. Бу гади түгел  “әкият- дәрес “ 
    ---Сез әкиятләр яратасызмы?

    ----Нинди әкиятләр беләсез?

 Бик күп әкиятләр беләсез икән. Менә без бүген сезнең белән  Ш, Перроның “Кызыл Калфак” әкиятендәге төп герой  Кызыл Калфак белән  әкият иленә сәяхәт итәрбез. Безгә аңа да булы шырга туры киләчәк. Сезнең игътибарлы һәм актив булуыгыз сорала.

Кызыл Калфакның әбисе күрше авылда яши. Ул авылга урман аша барырга кирәк. Кызыл Калфак кәрзингә күчтәнәчләр тутыра. Күчтәнәчләр тылсымлы, аңа булышыйк .
  Сузык  һәм тартык авазлар искә төшерү.

Сузык                                    тартык 

Авазлар                                 авазлар
Укучылар сигнал карточкалары ярдәмендә  авазларның дөреслеген тикшерәләр.

  Күчтәнәчләрне кәрзингә салдык, юлга кузгалдык. Урман буена килеп җиттек һәм җиләк таптык

-----Җиләкне кем ала? (Кабатла)

Әйе, балалар безгә өй эшенкабатларга кирәк.Югыйсә без алга таба бара алмыйбыз

---Үткән дәрестә нинди хәреф өйрәндек?  (эф)

---Ул нинди аваз?

---Дәфтәрдә сүзләр язу.

Хәреф,  фил, Нәфисә.  (Иҗек санын билгеләү аваз, хәреф анали зы ясату.

     Урман буйлап киттек.Кызыл Калфак тагын җиләк тапты. Җиләкне алу өчен  сезнең булышу кирәк.

Табышмак. Әйдәгез, табышмакны укып карыйк.(Башта бер уку чы укый, аннан соң бергә.)

                      Сорыдыр үзе

                       Үткендер теше

                        Урманда йөри

                        Бозаулар эзли.  (Бүре)

Кызыл Калфак  каршына бүре чыкты, аннан кая баруын  сорый. Бүре иң кыска юлдан әби өенә чапты, ә Кызыл  Калфак җиләкләр җыюын дәвам итте.

  Әйдәгез балалар, без дә җыешыйк.

                  Физкультминут

        Бергәләшеп  җыйналып 

        Без барабыз урманга

        “Хәерле юл”  теләп безгә

        Күктә кояш елмая.

        Яшел урман аланында

        Без чәчәкләр җыябыз

        Ап- ак ромашкалар өзеп

        Тәкыяләр үрәбез.

         Матур чәчәкләр кочып
         Җиләкле кәрзин тотып

        Без кайтырбыз ураннан

        Бераз гына арылган.

  Соңгы җиләкне алыйк та ял итеп алыйк.Кызыл Калфак та ар ган. .(Кайтаваз). 

ган. .(Кайтаваз).

  а)  Мин сүзләр әйтермен, сез кабатлап барырсыз.

2. Яңа материал  өстендә  эш.

               Уң – туң,  тун – туң,  чан – чаң.

----Нинди авазга беткән? (Мәгьнәләрен аңлату).

б) фонетик күнегү.
На – ңа, нә -ңә;   туна – туңа, яна – яңа.(Дөрес әйтүгә ирешү, н – ң  авазын чагыштыру.)

в) ң  вазына характеристика бирү. (ң хәрефен күрсәтү, язылы шын язу.)

Укучылар, шул арада бүре әби өенә килеп җиткән. Әбигә үзен оныгы дип таныштырган. Өйгә керү белән әбине кабып та йоткан.
    Урманнан тиз чыгу өчен Кызыл Калфакка булышыйк.

г) ң  авазы булган  сүзләр уйлау.

д өстенд) кушылмалар уку

е) таблица  өстендә  эш. 
Кыз авылга килеп җитте. Аңа каршы балалар  йөгерә. Әбинең авылы матур микән?

3. Дәреслек белән эш.

а) Рәсем буенча әңгәмә.

---Елның кайсы вакыты?

---Көн нинди?

---Кемнәрне күрәсез?

---Алар нишлиләр?

---Нигә? Һ. б.

Өйгә килеп җиттек. Кызыл Калфакка өйгә керү өчен  мондый биремне үтәргә кирәк.
    б) Сүзләр төзү.
                                 Ң

                  А                    у                     и

            Та                   ту                   ти        
   в) Дәреслектән сүзләр  уку. Җөмләләр төзү.

Кыз өйгә керде. Әби дип белеп, бүре янына менеп ятты., сөйләшәләр.

----Әби синең кулларың нигә зур?

-----Сине ныграк кочаклар өчен.

-----Синең авызың нигә зур?

-----Сине кабып йотар өчен.

Бүре Кызыл Калфакны кабып йота.

   Әле генә без  бүре белән кызның сөйләшүен тыңлап үттек. Хәзер мин дә бер шигырь укырмын. Сезгә мондый сорау. Шул сорауга җавап эзләрсез.

---Бу шигырьдә кем белән нәрсә сөйләшә?

   Рольләргә бүлеп уку.

   Такталагы бу сүзләр бүредән куркып коелган. Кычкырып укып карыйк. Бәлки берәрсе безнең тавышны ишетеп килеп җитәр.Кызыл Калфак белән әбине коткарырга булышмаслармы?

Ун – уң,  мин – миң.  (Кычкырып уку, мәгънәләрен ачыклау).
Утын кисүчеләр килеп җитте. Алар безгә бу сүзләрне үз урыннарына урнаштырырга кушалар. Сүзне тыңларга кирәк.

Безнең тавык (ун)  чебеш  чыгарды.

Йоклаганда  ( уң)  ягыңа карап ят.

(Мин)  чәчәкләрдән такыялар үрәм.

Минем уң кулымда  (миң)  бар.   (Җөмләләрне бергәләп уку).

   Без  утын кисүчеләрнең сүзләрен тыңладык. Алар безгә әби белән кызны коткарырга булыштылар. Без  дә ярдәм иттек. Һәрвакытта да бер – берегезгә ярдәм итешик. Бер – береңә булышканда гына авырлыкларны җиңәргә була.
 Әйдәгез, бер- беребезгә “рәхмәт” әйтешик.

4. Йомгаклау.


